
ՀՈԴՎԱԾ 1. Հայաստանի Հանրապետության ընդերքի մասին 2011 թվականի նոյեմբերի 28-ի ՀՕ-280-Ն օրենսգրքի (այսուհետ՝ Oրենսգիրք) 3-րդ հոդվածի 1-ին մասի 32-րդ կետն ուժը կորցրած ճանաչել:

ՀՈԴՎԱԾ 2. Օրենսգրքի 33-րդ հոդվածի 2-րդ մասի ՝ 
1. 2-րդ կետում «պատճենը» բառը  փոխարինել «համարը» բառով:
2. 4-րդ  կետն ուժը կորցրած ճանաչել:
3. 5-րդ կետում «ծրագիրը»  բառից հետո լրացնել «՝ սույն օրենսգրքի 36-րդ հոդվածի 2-րդ մասին համապատասխան» բառերը:

ՀՈԴՎԱԾ 3. Օրենսգրքի 36-րդ հոդվածի՝
1.  2-րդ մասը լրացնել հետևյալ բովանդակությամբ 4-րդ կետով.
«4) ընդերքի այն տեղամասի նկարագրությունը, որտեղ ուսումնասիրություն իրականացնելու համար ներկայացվել է դիմումը, և ընդերքի այդ տեղամասի հատակագիծը` ծայրակետային կոորդինատներով.»:

ՀՈԴՎԱԾ 4. Օրենսգրքի 38-րդ հոդվածի 2-րդ մասի՝
1. 1-ին կետում «իրավաբանական անձի դեպքում» բառերը հանել, իսկ «պատճենը» բառը  փոխարինել «համարը» բառով:
2.  4-րդ և 6-րդ կետերը ուժը կորցրած ճանաչել:

ՀՈԴՎԱԾ 5. Օրենսգրքի  39-րդ  հոդվածի`
1. 2-րդ մասը լրացնել հետևյալ բովանդակությամբ 3-րդ կետով. 
«3) ընդերքի հայցվող տեղամասի ընդհանուր և երկրաբանական նկարագրությունները` երկրաբանական քարտեզով, հատակագիծը` ծայրակետային կոորդինատներով:»:
2. Ուժը կորցրած ճանաչել 3-րդ մասի 1-ին կետը: 

ՀՈԴՎԱԾ 6. Օրենսգրքի  40-րդ  հոդվածի 7-րդ մասի 4-րդ և 51-րդ հոդվածի 11-րդ մասի 3-րդ կետերից հանել «համառոտ» բառը:

ՀՈԴՎԱԾ 7. Օրենսգրքի 42-րդ հոդվածի՝
1. 2-րդ մասում «հետո» բառից հետո լրացնել «20 օրվա ընթացքում իրավունք կրողի ներկայացրած դիմումի հիման վրա» բառերը, իսկ «հանքարդյունահանման» բառը փոխարինել «արդյունահանման» բառով:
2. 2-րդ մասից հետո լրացնել հետևյալ բովանդակությամբ 2.1-ին մաս.
«2.1 Օգտակար հանածոյի արդյունահանման նպատակով ընդերքի երկրաբանական ուսումնասիրության իրավունք ունեցող անձը կարող է ցանկացած ժամանակ, բայց ոչ ուշ, քան օգտակար հանածոյի արդյունահանման նպատակով ընդերքի երկրաբանական ուսումնասիրության թույլտվության գործողության ժամկետը լրանալուց առնվազն  6 ամիս առաջ, դիմել լիազոր մարմին»:
3. Հոդվածը  լրացնել հետևյալ բովանդակությամբ 9-րդ մասով. 
«9. Սույն հոդվածի 4-8-րդ մասերով սահմանված պահանջները չեն տարածվում սույն հոդվածի 2-րդ մասի նկատմամբ:»:

ՀՈԴՎԱԾ 8. Օրենսգրքի 46-րդ հոդվածի 2-րդ մասի՝
1. 2-րդ կետը շարադրել հետևյալ խմբագրությամբ.
«2) լիազոր մարմնին տեղեկացնել նոր հայտնաբերված օգտակար հանածոների մասին, դրանց հայտնաբերումից հետո` 14 օրվա ընթացքում.»:
2.  6-րդ կետը շարադրել հետևյալ խմբագրությամբ.
«6) իրականացնել ուսումնասիրության ծրագրով նախատեսված բնապահպանական միջոցառումները.»:
3. 2-րդ մասը լրացնել հետևյալ բովանդակությամբ 6.2-րդ կետով .
«6.2) լիազոր մարմնին ներկայացնել օրենսդրությամբ սահմանված վարչական վիճակագրական հաշվետվությունները:»:

ՀՈԴՎԱԾ 9.  Օրենսգրքի 49-րդ հոդվածի՝
1. 2-րդ մասի՝
1) 1-ին կետում ««պատճենը» բառը  փոխարինել «համարը» բառով:,
2) 5-րդ կետում «նախագիծ» բառից հետո լրացնել «՝ սույն օրենսգրքի 50-րդ հոդվածի 1-ին մասին համապատասխան» բառերը:
2. Ուժը կորցրած ճանաչել 2-րդ մասի 3-րդ և 7-րդ կետերը :

ՀՈԴՎԱԾ 10. Օրենսգրքի 50-րդ հոդվածի՝
1. 1-ին մասը լրացնել հետևյալ բովանդակությամբ 2.1 և 2.2 կետերով.
«2.1) հեռացվող հողաշերտի և զուգընթաց արդյունահանվող, ժամանակավորապես չօգտագործվող օգտակար հանածոների պահեստավորումը և պահպանությունը.
2.2) ընդերքի տեղամասի երկրաբանական նկարագրությունը, հանքավայրի երկրաբանական, հաստատված պաշարների բլոկավորման քարտեզները համապատասխան կտրվածքներով, հանքի շարժը ըստ տարիների ցուցադրող գծագրերը, հանքի գլխավոր հատակագիծը, հանքի շահագործման նախապատրաստման և արդյունահանման աշխատանքների ժամանակացույցը:»:

ՀՈԴՎԱԾ 11. Օրենսգրքի 53-րդ հոդվածի 1-ին մասի 4-րդ կետում «և»  բառից հետո լրացնել «(կամ)» բառը:

ՀՈԴՎԱԾ 12. Օրենսգրքի 54-րդ հոդվածի՝
1. 4-րդ մասի՝
1) 1-ին կետում «տեսակները» բառը փոխարինել «և (կամ) ուղեկից բաղադրիչների անվանումները» բառերով.
2) 2-րդ կետում «լեռնահատկացման» բառից առաջ լրացնել «շահագործման տրամադրված ընդերքի տեղամասի կոորդինատները,» բառերը.
3) 4-րդ կետը շարադրել հետևյալ խմբագրությամբ.
«4) օգտակար հանածոների պաշարների վերագնահատման կամ արդյունահանման, արտադրական լցակույտերի տեղադրման, ֆինանսական ներդրումների, վերամշակող համալիրի ստեղծման աշխատանքների ենթադրվող ժամկետները` ըստ փուլերի, իսկ զուգահեռաբար երկրաբանական ուսումնասիրության աշխատանքներ կատարելու դեպքում` դրանց կատարման ժամանակացույցը.»
4) 6-րդ կետում «հաստատված» բառից հետո լրացնել «և պետական հաշվեկշռում հաշվառված» բառերը:
2. Հոդվածը  լրացնել հետևյալ բովանդակությամբ 6-րդ մասով.
«6. Ստորերկրյա ջրերի հանքավայրերի շահագործման դեպքում անհրաժեշտ է նախատեսել ռեժիմային դիտարկումներ, ջրային ռեսուրսները սպառումից և աղտոտումից պահպանելու միջոցառումներ:»:

ՀՈԴՎԱԾ 13. Օրենսգրքի 59-րդ հոդվածի՝
1. 1-ին մասի 6-րդ կետից հանել «երկրաբանական ուսումնասիրության» բառերը.
2. 3-րդ մասի 8-րդ կետում «անհրաժեշտ» բառը փոխարինել «ստացած» բառով.
3. 3-րդ մասի 15-րդ կետից հանել «արդյունահանում չիրականացնելու դեպքում դրանց» բառերը.
4. 3-րդ մասը լրացնել հետևյալ բովանդակությամբ  8.1-ին կետով.
«8.1) լիազոր մարմնին ներկայացնել օրենսդրությամբ սահմանված վարչական վիճակագրական հաշվետվությունները.»:

ՀՈԴՎԱԾ 14. Օրենսգրքի ամբողջ տեքստում «աշխատանքային ծրագիր» և «աշխատանքային նախագիծ»  բառերն իրենց հոլովաձևերով համապատասխանաբար փոխարինել «ծրագիր» և «նախագիծ» բառերով՝ իրենց հոլովաձևերով:

ՀՈԴՎԱԾ 15. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։

